
KIMYO TA’LIMI JARAYONIDA 
KREATIV YONDASHUV 
ASOSIDA KOMPETENSIYAVIY 
YONDASHUVNI 
RIVOJLANTIRISH 
METODIKASINI 
TAKOMILLASHTIRISH
Allaberdiyeva Zebinisobegim Ismoiljon qizi
Toshkent viloyati Bekobod tumani 24-umumiy oʻrta ta’lim maktabi

Annotatsiya: Ushbu maqolada kimyo fanini o‘qitishda kreativ yondashuvlardan foydalanib, o‘quvchilarda kimyoviy 
kompetensiyalarni shakllantirishning ilmiy-metodik asoslari yoritiladi. Hozirgi vaqtda kimyo o‘qitish amaliyotining bosh-
lang‘ich bosqichida nazariy bilimlarni o‘zlashtirish darajasining yetarli emasligi va mantiqiy tafakkur qobiliyatining yetarli 
darajada shakllanmaganligi o‘quvchilarning fanga bo‘lgan qiziqishining keskin pasayishiga sabab bo‘lmoqda. Amaliy 
mashg‘ulotlarning o‘quvchilarda bilim, ko‘nikma va malakalarni rivojlantirishdagi o‘rni, interfaol va interaktiv metodlarning 
ahamiyati hamda muammoli ta’lim usullarining samaradorligi o‘rganildi va tahlil qilindi.

Kalit so‘zlar: kimyo ta’limi, kreativ yondashuv, kompetensiya, interfaol metodlar, bilim, ko‘nikma va malaka, innovatsion 
ta’lim, o‘quvchi faoliyati.
Abstract: This article examines the scientific and methodological foundations of developing students’ chemical compe-
tencies through the use of creative approaches in chemistry education. At present, at the initial stage of learning che
mistry, the insufficient level of mastery of theoretical knowledge and the inadequate development of logical thinking lead 
to a sharp decline in students’ interest in the subject. The study analyzes the role of interactive methods in developing 
students’ knowledge, skills, and abilities during practical lessons, as well as the effectiveness of problem-based teaching 
methods.

Key words: chemistry education, creative approach, competence, interactive methods, knowledge, skills and abilities, 
innovative education, student activity.
Аннотация: В данной статье освещаются научно-методические основы формирования химических компетенций у 
учащихся посредством использования креативных подходов в обучении химии. В настоящее время на начальном 
этапе преподавания химии недостаточный уровень усвоения теоретических знаний и недостаточная сформиро-
ванность логического мышления приводят к резкому снижению интереса учащихся к предмету. В работе изу-
чены и проанализированы роль интерактивных методов в развитии знаний, умений и навыков учащихся, а также 
эффективность методов проблемного обучения.

Ключевые слова: химическое образование, креативный подход, компетенция, интерактивные методы, знания, 
умения и навыки, инновационное обучение, деятельность учащихся.

KIRISH
Kimyo fanini o‘qitishda zamonaviy ta’lim tizimida o‘quvchilarning nafaqat bilim olishlari, balki o‘z bilimlarini 

amaliyotda qo‘llay olishlari ham muhim ahamiyat kasb etadi. Bugungi kunda an’anaviy o‘qitish metodlari o‘quv
chilarda yetarli darajada kimyoviy kompetensiyalarni shakllantira olmayapti. Har qanday murakkab nazariy 
tushunchalarni o‘zlashtirishda, ayniqsa, kimyo fanini o‘qitishda nazariy bilimlar bilan bir qatorda tajriba, tahlil 
va ijodiy yondashuv talab etiladi. Shu sababli kreativ yondashuv asosida yangi metodikalarni ishlab chiqish va 
ularni o‘quvchilarga tatbiq etish dolzarb masalalardan biri hisoblanadi. Ushbu metodlardan foydalangan holda 
tushuntirish o‘quvchilarning diqqatini jalb etishga hamda fanga bo‘lgan qiziqishlarini oshirishga yordam beradi.

MAVZUGA OID ADABIYOTLAR SHARHI
Pedagogika va didaktika sohasida olib borilgan tadqiqotlar shuni ko‘rsatadiki, kompetensiyaga asoslangan 

ta’lim o‘quvchining mustaqil fikrlashini rivojlantiradi, interfaol metodlar dars samaradorligini oshiradi, kreativ 
yondashuv esa bilimlarni chuqur o‘zlashtirishga yordam beradi. Kompetensiyaviy yondashuv o‘quvchining 
mustaqil fikrlashi va muammoli vaziyatlarda to‘g‘ri qaror qabul qilishini ta’minlaydi. Kimyo fanini o‘qitishda esa 
bu jarayon yanada murakkab bo‘lib, nazariy bilimlar bilan bir qatorda tajriba va amaliy faoliyatni ham talab etadi.

Ko‘plab olimlar kimyo ta’limida innovatsion texnologiyalardan foydalanish o‘quvchilarning bilim darajasini 
oshirishini ta’kidlagan va bu borada qator tadqiqotlar olib borilgan. Lev Vygotsky ijtimoiy muhit va hamkorlik 
orqali o‘rganish samaradorligini asoslab bergan. John Dewey ta’limni tajriba asosida tashkil etish zarurligini 
ta’kidlab, bilimning amaliy faoliyat orqali shakllanishini isbotlagan. Shuningdek, Benjamin Bloom taklif etgan 
taksonomiya o‘quvchilarning bilim darajalarini bosqichma-bosqich rivojlantirish imkonini berishini ta’kidlagan. 
G.V. Pichugina esa kundalik turmushdagi muayyan muammolarga bag‘ishlangan topshiriqlardan foydalanishni 
taklif etgan.

Ushbu tadqiqot kimyo fanini o‘qitishda kreativ yondashuv asosida o‘quvchilarda kimyoviy kompetensi-
yalarni shakllantirish metodikasini takomillashtirishga qaratilgan bo‘lib, unda nazariy va amaliy metodlar 
kompleks yondashuv asosida uyg‘unlashtirilgan. Tadqiqotning umumiy yondashuvi kompetensiyaviy va faoli-
yatga yo‘naltirilgan yondashuvlarga asoslangan. Ushbu yondashuvlar o‘quvchilarning muammoli vaziyatlarni 
hal etishi, bilimni mustaqil egallashi hamda amaliy ko‘nikmalarni rivojlantirish jarayonlarini ta’minlashga xizmat 
qiladi.

Tadqiqot obyekti umumta’lim maktablarida kimyo fanini o‘qitish jarayoni hisoblanadi. Predmet sifatida esa 
kreativ yondashuv asosida kimyoviy kompetensiyalarni shakllantirish metodikasi belgilandi.

TADQIQOT METODOLOGIYASI
Tadqiqot metodlari sifatida tajriba (laboratoriya) metodi ko‘rib chiqildi. Kimyo fanining eng muhim qismi – 

reaksiyalarni amalda ko‘rish va natijalarni tahlil qilishdir. Masalan: kislota va ishqor reaksiyasi, gaz ajralishini 
kuzatish. Laboratoriya ishlari o‘quvchilarda kuzatuvchanlik, tajriba o‘tkazish va xulosa chiqarish ko‘nikmalarini 
rivojlantiradi. Interfaol metodlar – “Aqliy hujum”, “Klaster”, “Venn diagramma”, “Case study”, “Loyiha” kabilar 
qo‘llanildi.

Yuqoridagi metodlarda o‘quvchilar erkin fikr bildiradi, har qanday g‘oya qabul qilinadi va tadqiqotchilik 
ko‘nikmasi oshadi. Amaliy bilim beradi, shu bilan bir qatorda tizimli fikrlash rivojlanadi. Masalan: “Suvni 
tozalashning qanday usullari bor?” Nazariy metodlar tadqiqotning nazariy asoslarini ishlab chiqishda quyidagi 
metodlardan foydalanildi: ilmiy-pedagogik adabiyotlarni tahlil qilish, ilg‘or xorijiy va milliy tajribalarni o‘rganish, 
umumlashtirish va tizimlashtirish. 

Bu metodlar orqali kreativ yondashuv va kompetensiyaviy ta’limning nazariy asoslari aniqlashtirildi. Empirik 
(amaliy) metodlar tadqiqot jarayonida quyidagi amaliy metodlar qo‘llanildi:
a)	 pedagogik kuzatuv – kimyo darslarida o‘quvchilarning faolligi, qiziqishi va ishtiroki muntazam kuzatildi;
b)	 tajriba-sinov ishlari – tajriba va nazorat guruhlari tashkil etildi, nazorat guruhida an’anaviy metodlar saqlab 

qolindi, tajriba guruhida kreativ metodlar qo‘llanildi;
c)	 so‘rovnoma (anketa) – o‘quvchilarning kimyo faniga qiziqishi, darsdagi faolligi va metodlarga munosabati 

o‘rganildi;
d)	 suhbat (intervyu) – o‘qituvchilar va o‘quvchilar bilan suhbatlar o‘tkazilib, kreativ metodlarning samaradorligi 

haqida fikrlar olindi.
Eksperimental metod doirasida tadqiqot davomida pedagogik eksperiment o‘tkazildi va u 3 bosqichda 

amalga oshirildi:
1-bosqich – diagnostik bosqich, o‘quvchilarning boshlang‘ich bilim darajasi aniqlandi va kimyoviy kompe-

tensiya darajasi baholandi;
2-bosqich – shakllantiruvchi bosqich, kreativ metodlar (muammoli ta’lim, loyiha, STEAM) joriy etildi va 

interfaol usullar muntazam qo‘llanildi;
3-bosqich – nazorat bosqichi, olingan natijalarni tahlil qilish jarayonida tajriba va nazorat guruhlari 

solishtirildi.
Baholash mezonlari: o‘quvchilarning kimyoviy kompetensiyasi quyidagi mezonlar asosida – nazariy bilim 

darajasi, mustaqil fikrlash, amaliy ko‘nikmalar va muammoni hal qilish qobiliyati – baholandi. Har bir mezon 
yuqori, o‘rta va past darajada baholandi.

Tadqiqotning ilmiy yangiligi quyidagilardan iborat: tajriba natijalari shuni ko‘rsatdiki, kreativ metodlar 
qo‘llanilgan sinflarda o‘quvchilarning bilim darajasi sezilarli darajada oshdi.

Kimyo ta’limida kreativ yondashuvning kompleks modeli ishlab chiqildi, shu bilan bir qatorda kimyoviy 
kompetensiyalarni shakllantirishning samarali metodlari tizimlashtirildi.

TAHLIL VA NATIJALAR
Mazkur tadqiqot doirasida kimyo ta’limi jarayonida kreativ yondashuv asosida kompetensiyaviy yonda

shuvni rivojlantirishning metodik jihatlari tahlil qilindi.
Tahlil natijalari shuni ko‘rsatdiki, an’anaviy o‘qitish usullari asosan bilimlarni reproduktiv o‘zlashtirishga 

yo‘naltirilgan bo‘lib, o‘quvchilarda mustaqil fikrlash, muammoni hal etish va ijodiy yondashuv ko‘nikmalarini 
yetarli darajada shakllantirmaydi. Shu sababli kimyo fanini o‘qitishda kreativ yondashuv elementlarini joriy etish 
zarurati aniqlandi. Tajriba-sinov ishlari jarayonida darslarga muammoli vaziyatlar, loyihaviy faoliyat, interfaol 
metodlar va real hayotiy masalalarni integratsiya qilish orqali o‘quvchilarning bilimlarni amaliy qo‘llash kompe-
tensiyasi sezilarli darajada oshgani kuzatildi. Ayniqsa, laboratoriya mashg‘ulotlarini kreativ topshiriqlar bilan 
boyitish o‘quvchilarda tadqiqotchilik ko‘nikmalarini rivojlantirishga xizmat qildi.

Natijalar shuni ko‘rsatdiki, kreativ yondashuv asosida tashkil etilgan ta’lim jarayoni o‘quvchilarning fanga 
bo‘lgan qiziqishini oshiradi, ularning tanqidiy va mantiqiy fikrlashini rivojlantiradi hamda kompetensiyaviy 
yondashuvning samarali shakllanishiga zamin yaratadi. Shuningdek, bunday yondashuv o‘quvchilarning 
mustaqil qaror qabul qilish, muammolarni tahlil qilish va innovatsion yechimlar taklif etish qobiliyatlarini ham 
rivojlantiradi.

Umuman olganda, olib borilgan tahlillar kreativ yondashuvni kimyo ta’limiga integratsiya qilish kompeten-
siyaviy yondashuvni takomillashtirishning samarali vositasi ekanligini tasdiqlaydi.

XULOSA
Kimyo fanini o‘qitishda kreativ yondashuvdan foydalanish o‘quvchilarda kimyoviy kompetensiyalarni sama-

rali shakllantiradi. Shu bois, zamonaviy ta’lim tizimida innovatsion metodlardan keng foydalanish zarur. Amaliy 
tavsiyalar ishlab chiqildi. Tadqiqot natijalari umumta’lim maktablarida kimyo o‘qituvchilari faoliyatida dars ishlan-
malarini takomillashtirishda foydalanish uchun tavsiya etiladi.	

